
				এই পাতাটির মুদ্রণ সংশোধন করা প্রয়োজন। 
বাংলা সাময়িক-পত্ৰ
সম্পাদকের উক্তি --অনবকাশপ্ৰযুক্ত নবেম্বর ও ডিসেম্বর মাসের পত্র উপযুক্ত সময়ে প্ৰকাশ হইতে পারিল না । এই ক্ষণে দুই মাসের একত্র প্রকাশ হওনের অভিপ্ৰায় যে ১৮৪৫ সালের পুস্তক সাঙ্গ করি । সেই অনবকাশপ্ৰযুক্ত আমারদের এই পত্রের সম্পাদকতা কৰ্ম্ম ত্যাগ করিতে হইল ।• • •
তত্ত্ববোধিনী পত্রিকা (মাসিক) । ১৬ আগষ্ট ১৮৪৩ ৷৷
“কলিকাতা নগরে শ্ৰীযুক্ত দ্বারিকানাথ ঠাকুর মহাশয়ের বাটীতে ১৭৬১ শকের ২১
আশ্বিন [ রবিবার। ] দিবসে” তত্ত্ববোধিনী সভা সৰ্ব্বপ্রথম প্রতিষ্ঠিত হয়। এই সভার উদ্দেশ্য ছিল “ব্ৰহ্ম সমাজ যাহাতে স্থানে স্থানে স্থাপিত হয়, এবং যে রূপেতে সৰ্বোৎকৃষ্ট পরম ধৰ্ম্ম বেদান্ত প্ৰতিপাদ্য ব্ৰহ্মবিদ্যার প্রচার হয, তাহার সাধন ।” ১৭৬৫ শকের ১লা ভাদ্র ( ১৮:৪৩, ১৬ আগষ্ট) তত্ত্ববোধিনী সভার মুখপত্রস্বরূপ ‘তত্ত্ববোধিনী পত্রিকা’ প্ৰকাশিত হয়। অক্ষয়কুমার দত্ত এই মাসিক পত্রিকার সম্পাদক নিযুক্ত হন। পত্রিকা-প্রচারের উদ্দেশ্য সম্বন্ধে প্ৰথম সংখ্যায়। এইরূপ লিখিত হয় :-
কোন নূতন পত্র প্রকাশ হইলে সেই পত্ৰ প্ৰকাশের তাৎপৰ্য্য অবগত হইতে অনেকে অভিলাষ করেন, অতএব তত্ত্ববোধিনী সভার অধ্যাক্ষেরা যে অভিপ্ৰায়ে এতৎপত্রিকার স্বষ্টি করিলেন তাহার স্কুল বৃত্তান্ত এস্থলে অতি সংক্ষেপে ব্যক্ত করা যাইতেছে।
তত্ত্ববোধিনী সভার অনেক সভ্য পরস্পর দুর দুর স্থায়ী প্ৰযুক্ত সভার সমুদয় উপস্থিত কাৰ্য্য সর্বদা জ্ঞাত হুইতে পারেন না, সুতরাং ব্ৰহ্মজ্ঞানের অনুশীলন এবং উন্নতি কিপ্রকার হুইবেক ? অতএব তাহারদিগের এসকল বিষয়ের অবগতির জন্য এই পত্রিকাতে সভার প্ৰচলিত কাৰ্য্য বিষয়ক বিবরণ প্রচার হুইবেক ।
অনেক সভ্য দূরদেশ বশতঃ বা শরীরগত অসুস্থত হেতু বা কোন কাৰ্যক্রমে অথবা অন্য কোন দৈব বিপাকে ব্ৰহ্মসমাজে উপস্থিত হইতে অশক্ত হয়েন বিশেষতঃ ভঁাহারদিগের নিমিত্তে উক্ত সমাজের ব্যাখ্যান সময়ে সময়ে এই পত্রিকাতে প্ৰকািটত হুইবেক ।
মহাত্মা শ্ৰীযুক্ত রাজা রামমোহন রায় কর্তৃক ব্ৰহ্মজ্ঞান বিষয়ে যে সকল গ্ৰন্থ প্ৰস্তুত হইয়াছিল তাহা এইক্ষণে সাধারণের অপ্ৰাপ্ত হইয়াছে এবং অনেকে তাহার মৰ্ম্ম জানিতে বাসনা করেন, অতএব সেই সকল গ্ৰন্থ এবং অন্য যে কোন গ্ৰন্থ যাহাতে ব্ৰহ্মজ্ঞানের প্রসঙ্গ আছে তাহা এই পত্রিকাতে উদ্ধত হইবেক ।
পল্পত্রিহ্মের উপাসনার প্রকার এবং তঁহাৱা স্বরূপ লক্ষণ জ্ঞাপনার্থে এবং সর্বোপাসনা হইতে পরব্রহ্মের উপাসনা সৰ্ব্বোৎকৃষ্ট হইয়াছে ইহা জানাইবার নিমিত্তে আমারদিগের শান্ত্রের সার মর্শ সংগৃহীত হুইবেক । বিচিত্ৰ শক্তির মহিমা জ্ঞাপনার্থে সৃষ্টি বস্তুর বর্ণনা এবং অনন্তু বিশ্বের আশ্চৰ্য্য কৌশল প্ৰকাশিত কুইবেক ।
কুকৰ্ম্ম হইতে নিবৃত্ত হইবার চেষ্টা না থাকিলে ব্ৰহ্মজ্ঞানে প্ৰবৃত্তি হয় না, অতএব DLDLL BYY DDBB DBDBD DL EBBDD LYDB LDBD DBB uDuLLL Y MOLLDB সকল উপদেশ প্রদত্ত হইবেক ।

				 এই পাতা শেষ সম্পাদিত হয়েছে ০৬:১৩টার সময়, ৯ আগস্ট ২০১৭ তারিখে।

